
NO SOALAN :41

DARIPADA : Y.B. TUAN SIM TONG HIM
(KOTA MELAKA)

PERTANYAAN : LISAN 
TARIKH : 26.07.2017

Y.B . TUAN SIM TONG HIM [ KOTA MELAKA ] minta MENTERI 

KEWANGAN menyatakan

(a) apakah anggaran kutipan tahunan cukai pelancongan yang 

dilaksanakan Kementerian baru-baru ini dan cara pengagihan wang 

ini dan syarat untuk penggunaannya; dan

(b) apakah tujuan utama untuk melaksanakan cukai pelancongan ini 

b e riku ta n  te rd a p a t beberapa negeri yang m enentang 

perlaksanaannya.

JAWAPAN

PEMBERITAHUAN PERTANYAAN

DEWAN RAKYAT, MALAYSIA

Tuan Yang Di Pertua,



1) Sebagaimana Ahli Yang Berhormat sedia maklum, Akta Cukai 

Pelancongan 2017 telah diwartakan pada 21 Jun 2017. Berdasarkan 

anggaran hasil, dijangka sejumlah lebih kurang RM200 juta setahun 

hasil cukai pelancongan akan dapat dikutip. Hasil kutipan cukai ini 

akan disalurkan kepada Jabatan Kastam Diraja Malaysia dalam 

tempoh bercukai yang telah ditetapkan selaras dengan seksyen 7 dan 

seksyen 18 Akta Cukai Pelancongan 2017. Kutipan hasil ini 

seterusnya akan dimasukkan ke dalam Kumpulan Wang Disatukan.

2) Pelaksanaan cukai pelancongan ini adalah bertujuan untuk 

menjana hasil termasuklah membiayai ak tiv iti meningkatkan 

pembangunan i n sfra struktur pelancongan serta perkhidmatan yang 

dapat dimanfaatkan oleh pelancong serta rakyat keseluruhannya. 

Hasil cukai ini juga dapat membantu Kerajaan dalam mempergiatkan 

lagi aktiviti promosi dan kempen pelancongan secara lebih berkesan 

untuk menarik lebih ramai pelancong ke Malaysia yang berpotensi 

besar dalam sumbangan kepada pertumbuhan ekonomi.


